
یہ ان دنوں کی بات ہے جب دلی ہندوستان کا دل تھی۔ قلعہ برباد ہو چکا تھا لیکن شاہجہانی دہلی کے یادگارِ زمانہ لوگ اس کے سہاگ کی داستان اور آپ بیتیاں گھر گھر سناتے نظر آتے تھے۔ میر باقر علی داستان گو بھی اسی دلی کی یادگار ہستیوں میں سے ایک ہیں جن کی داستان گوئی کا فن بس انہی پر ختم ہے۔ تحریری شکل میں ان کی کل 17 داستانیں بطور یادگار موجود ہیں۔ جن میں سے پہلی داستان یہی کتاب "خلیل خاں فاختہ" ہے۔



میر باقر علی داستان گو 1850ء میں دہلی میں پیدا ہوئے اور 1928 میں ان کا انتقال ہوا۔ میر صاحب کے بزرگ ایران سے ہندوستان تشریف لائے تھے۔ میر باقر علی نے داستان گوئی کا فن اپنے ماموں میر کاظم علی سے سیکھا تھا جو اس وقت نظام حیدرآباد کے ہاں داستان گو مقرر تھے۔

میر باقر علی داستان کیا کہتے تھے چلتی پھرتی تصویریں پیش کرتے تھے بلکہ یوں کہیے خود تصویر بن جاتے تھے۔ اہل علم اور بڑے بڑے راجہ نواب انہیں یاد فرمایا کرتے تھے خصوصاً نظام حیدرآباد اور رام پور، لوہارو، دوجانہ، مالیرکوٹلہ، پٹیالہ، کشمیر وغیرہ کے والیانِ ریاست نے میر صاحب کے فن کی بڑی قدر و منزلت کی اور انہیں ہمیشہ سر آنکھوں پر بٹھایا۔

میر باقر علی بڑے سادہ لوح اور سادہ مزاج آدمی تھے، رنگت گوری ، درمیانہ قد، چھریرا بدن، کتابی چہرہ، خشخشی ڈاڑھی۔۔۔ یہ ان کا حلیہ تھا۔ پتلی موری کا پاجامہ، ململ کا کرتا، انگرکھا، کلابتون کی گول ٹوپی اور لال نری کی جوتی پہنا کرتے تھے۔ دلی کے پہاڑی بھوجلہ علاقے میں آخری دم تک داستان گوئی کا سلسلہ جاری رکھا تھا جہاں ہفتہ کی رات کو سننے والے دور دور سے آتے ، دو آنے طاق میں رکھ، ایک کونے میں باادب جا بیٹھتے اور رات کے پچھلے پہر تک سانس روکے ان کی جادو بیانی سے کچھ یوں لطف اندوز ہوتے تھے کہ جو جس طرح بیٹھتا تھاگویا پتھر کا ہو جاتا تھا۔



میر صاحب ایک بےمثل فنکار تھے مگر فنکارانہ نخوت ان میں نام کو نہ تھی البتہ وہ بڑے خوددار اور غیور انسان تھے۔ انہوں نے بڑے بڑے رؤسا اور نوابین کے درباروں میں اپنے فن کا مظاہرہ کیا، انعام و اکرام پائے لیکن کسی کی مصاحبت قبول نہ کی۔ ریاست پٹیالہ میں جب انہیں ازراہِ قدر و منزلت بلایا گیا اور یہ فرمائش کی گئی کہ وہ صافہ باندھ کر دربار میں تشریف لائیں تو انہوں نے یہ کہہ کر انکار کر دیا کہ جو شخص میرے لباس کو پسند نہیں کرتا وہ میرے فن کو کیا پسند کرے گا؟ آخر انہیں اپنے لباس میں ہی آنے کی اجازت دے دی گئی۔



میر صاحب کی 17 تحریری داستانوں کی علی الترتیب فہرست یہ ہے:

	خلیل خاں فاختہ
	بہادر شاہ کا مولابخش ہاتھی
	گاڑھے خاں کا دکھڑا
	گاڑھے خاں نے ململ جان کو طلاق دے دی
	باتوں کی باتیں
	کام کی باتیں
	کانا باتی
	فقیر کی جھولی
	اہل محلہ اور نااہل پڑوس
	استانی
	آداب و اخلاق
	آقا و نوکر
	طلسم ہوش افزا
	ارارا دھوں
	چوری اور سینہ زوری
	کون؟
	خاتمۂ داستان



یہ بھی پڑھیے ۔۔۔

میر باقر علی داستان گو، تدوین از: عقیل عباس جعفری




داستان "خلیل خاں فاختہ ، از: میر باقر علی داستان گو" پی۔ڈی۔ایف فائل کی شکل میں یہاں سے ڈاؤن لوڈ کیجیے۔

تعداد صفحات: 80

pdf فائل سائز: 4MB

بچوں کی کہانیاں - تین کتابیں از شمیم حنفی - pdf download

  شمیم حنفی  (پیدائش: 17/مئی 1939 - وفات: 6/مئی 2021ء)  اردو کے مشہور ادیب، شاعر، ڈراما نگار اور نقاد رہے ہیں۔ علی گڑھ مسلم یونیورسٹی میں تد...






	







تلنگانہ دسویں جماعت کے امتحانات - انگریزی کا پرچہ

    © مکرم نیاز  (حیدرآباد)۔  9/اپریل/2023ء  *****    راقم الحروف اپنی فیس بک ٹائم لائن پر، تعلیمی موضوعات کے حوالے سے، حالات حاضرہ کے تناظر...






	







جیسے دریا - افسانے از واجدہ تبسم - pdf download

    جیسے دریا  ممتاز اور بدنام افسانہ و ناول نگار واجدہ تبسم کی 17 کہانیوں کا مجموعہ ہے۔ یہ تمام کہانیاں نسائی ذات کے مختلف سماجی و نفسیات پ...






	







واہ حیدرآباد - مزاحیہ مضامین از ڈاکٹر عابد معز - pdf download

     ڈاکٹر عابد معز  (اصل نام: سید خواجہ معز الدین ، پیدائش: 25/جنوری/1955)  حیدرآباد میں مزاح نگار طبیب اور طب کے ماہر مزاح نگار کے طور پر ...






	







مجتبیٰ حسین کے منتخب کالم - ترتیب از حسن چشتی - pdf download

   حسن چشتی  (پ: 15/اکتوبر 1930 ، م: 25/دسمبر 2020)  جامعہ عثمانیہ سے گریجویشن کر کے جامعہ عثمانیہ ہی کی انتظامیہ سے وابستہ ہوئے تھے جہاں 28...

ہمارے متعلق




ایک غیر مقیم حیدرآبادی (دکنی) کا ڈیجیٹل منظرنامہ : تبصرے / تاثرات / خیالات / نظریات۔۔۔ 


اردو یونیکوڈ میں حیدرآباد (دکن) سے اولین بلاگ (آغاز: یکم/نومبر/2007)


میرا شہر لوگاں سے معمور کر قلی قطب شاہ کا ایک مشہور مصرعہ ہے اور ہمارے ایک اردو بلاگر نے اپنے بلاگ کو اس مصرعے سے موسوم کیا ہے۔ آپ کا تعلق حیدر آباد سے ہے اور اسی لیے انٹرنیٹ پر اردو کی دنیا میں  حیدرآبادی  کے نام سے جانے جاتے ہیں۔ حیدرآبادی کا کہنا ہے کہ 'باتاں نہیں کرتے ہم حیدرآبادی' حالانکہ حیدر آبادی کے بلاگ پر ہمیں بہت کچھ اچھا پڑھنے کو ملتا ہے۔ آپ کے بلاگ پر زیادہ تر تحاریر اپنے وطن سے متعلقہ ہوتی ہیں۔

لنک : حیدرآبادی سے انٹرویو

